
GOUVÈNÈ CUOMO ÓGANIZE TWAZYÈM SOMÈ DIVEN, BYÈ, BWASON AK SIDR 

 
Gouvènè a anonse plis pase $16 Milyon envestisman epi sipòte kwasans endistri 

bwason atizanal nan New York  
 
Gouvènè Andrew M. Cuomo jodia te òganize twazyèm Somè Diven, Byè, Bwason ak 
sidr Eta New York nan Albany, kote manifakti bwason yo ki baze sou fèm, lidè yo nan 
endistri a ansanm avèk pwodiktè agrikòl yo te rankontre avèk edikatè ak ofisyèl yo nan 
Eta pou eksplore nouvo opòtinite endistri a epi devlope endistri bwason an kap 
pwospere nan New York. Kòm yon rezilta nan konvèsasyon sa yo, Gouvènè a te 
anonse yon kantite aksyon eta, enkli envestisman ak inisyativ ki totalize plis pase $16 
milyon, pou sipòte kwasans kontinyèl endistri a. 
 
“Envestisman nou an nan endistri bwason an ki baze sou fèm te kreye yon elan sinèji 
ekonomik pou etablisman diven, sidri, brasri ak distilri yo. Elan sa ap alimante opòtinite 
pou ti biznis yo nan eta, e nap kontinye kenbe l byen nan lavni,” Gouvènè Cuomo te 
deklare. “Lè nou koupe sou fòmalite administratif yo epi ankouraje envestisman yo, nap 
simante wòl New York kòm yon lidè nan endistri bwason atizanal la. Somè sa se yon 
testaman sou pwogrè nou te fè, e map rete tann pou m wè pwodiktè bwason yo nan Eta 
nou an kontinye eksele nan ane kap vini yo.”  
 
Ou ka wè Videyo diskou ouvèti Gouvènè a sou YouTube la ak telechaje sou fòma TV-
quality (h264, mp4) la. Foto yo disponib sou paj Flickr Gouvènè a la.  
 
Gouvènè Adjwen Kathy Hochul te deklare: “Mwen te vwayaje nan plizyè etablisman 
diven, brasri, ak sidri depi mwen te antre nan administrasyon an, mwen gen yon gwo 
apresyasyon pou wòl yo jwe nan rekiperasyon ekonomik New York. Tout kote mwen 
ale, mannm yo nan endistri fèm bwason yo kontan sou kwasans eksploziv nan mache 
sa yo. Jeneralman yo rekonesan anpil pou angajman Gouvènè a pou amelyore klima 
biznis pou antreprenè ak agrikiltè yo ki sipòte endistri sa.” 
 
Gouvènè Cuomo te demare somè jodia lè li te tande ofisyèl Eta yo, espesyalis rechèch 
ak agrikilti sou fason eta ka kontinye ede endistri bwason atizanal yo elaji ak divèsifye. 
Wap jwenn plis enfòmasyon sou Somè Diven, Byè, Bwason 2015 la disponib la. 
 
Lidè Majorite Sena John Flanagan te deklare: “Twazyèm Somè Diven, Byè, Bwason, 

ak Sdir Eta New York te yon siksè, e mwen konplimante Gouvènè Cuomo paske yon 
fwa ankò li te konvoke yon fowòm pou diskite sou avni endistri bwason atizanal la. Eta 
New York te fè envestisman fòmidab nan endistri a pandan ane ki sot pase yo e sipò sa 
ap ede ti bizis yo pwospere, kreye travay, jenere nouvo kwasans ekonomik, ak kondwi 
touris nan New York.” 
 
Prezidan Asanble a Carl Heastie te deklare: “Mwen kontan dèske nap envesti nan 
endistri bwason New York la kap pwogrese. Pandan resan vizit mwen nan Upstate, 
mwen te vizite plizyè sit agrikòl ki kontribye nan pwodiksyon bwason atizanal yo. Fèm 
lokal sa yo enpòtan pou ekonomi eta nou an e yo merite sipò ak atansyon ki pi nesesè, 
e mwen remèsye Gouvènè Cuomo paske li kontinye atansyon l sou elaji endistri sa.” 
 
Depi Gouvènè Cuomo te antre nan administrasyon an nan 2011, aksyon Eta ki sipòte 
pwodiktè ak fabrikan yo te kontribye a yon ogmantasyon 67 pousan nan kantite lisans 
pou etablisman diven; 436 pousan ogmantasyon nan kantite nouvo lisans brasri; 200 
pousan ogmantasyon nan kantite mikwo-distilri, mikwo-rektifikatè ak lisans fwi brandi; 
ak ogmantasyon 600 pousan nan kantite lisans sidri. Gouvènè Cuomo te òganize 
premye somè diven, byè, bwason ak sidr nan 2012.  
 
Jodia Gouvènè a te anonse yon varyete aksyon direktiv inove ki fèt pou sipòte kwasans 
endistri bwason atizanal. Anons sa yo dekri anba. 
 
Envesti nan Maketing ak Pwomosyon 
 
Yon envestisman $5 milyon ap fèt pou renouvle angajman maketing ak pwomosyon ki 
te premye lanse nan 2014. Eta ap angaje $2 milyon nan depans dirèk pou sipòte 
kwasans dirèk atravè pwomosyon touris $1 milyon ak yon $1 milyon ki vize pou kanpay 
piblisite.  
 
Anplis, Empire State Development ap lanse yon pwogram sibvansyon $3 milyon ki 
matche 20 pousan nan kontribisyon endistri a pou maketing ak pwomosyon diven, byè, 
bwason ak sidr ki te pwodui nan Eta New York. Antite ke yo te jije ki kalifye pou 
finansman sibvansyon sa yo ap gen ladan antite prive yo kap sèvi kòm benefisyè 
sibvansyon yo an patenarya avèk òganizasyon non-pwofi yo, nouvo ane sa, oswa 
òganizasyon ki pa a bi likratif ke objektif prensipal ak misyon l se pwomosyon ak 
maketing Eta New York ki pwodui diven, byè, bwason ak sidr. 
 
Finalman, yo pral angaje $400,000 nan total ki pi wo nan Inisyativ Maketing Global pou 
Diven Long Island epi elaji sèvis navèt pou sipòte kwasans touris ki gen rapò avèk 
diven nan rejyon an.  
 
Relans kwasans endistri a ak Travay 
 
Gouvènè Cuomo jodia te anonse kreyasyon yon gwoup travay lidè endistri yo, ki dirije 
pa Prezidan State Liquor Authority Vincent Bradley. Gwoup la ap konsidere revizyon 
nan lwa sou kontwòl bwason alkolik nan Eta New York. Prezidan State Liquor Authority 

Bradley ansanm avèk lidè endistri yo ap chèche pou posib reyòganizayson oswa 
ranplasman lwa aktyèl sou bwason alkolize, men ki pa limite a: 

• Ameyorasyon nan dispozisyon pou bay lisans 
• Klarifikasyon nan kalite lisans yo ki disponib 
• Yon rediksyon nan dokiman ki obligatwa 
• Eliminasyon restriksyon ki enpoze sou fabrikan yo 

 
Fon Devlopman Global NY Gouvènè a ap rezève tou $5 milyon pou prè a enterè zewo 
pousan pou jiska $50,000 pou ede endistri diven ak byè a devlope kapasite 
ekspòtasyon. Sa a enkli devlope plan maketing ekspòtasyon, sitwèb tradiksyon, 
adaptasyon pwodui ak sètifikasyon mache. Gouvènè a te kreye fon a nan kòmansman 
ane sa a pou ede ti biznis ak mwayèn biznis yo ki baze nan New York pwize nan mache 
mondyal yo, devlope ekspòtasyon yo epi kreye travay nan eta. 
 
Finalman, Eta ap elaji kredi pwodiksyon byè pou enkli lòt kalite alkòl, kòmanse avèk ane 
taks la ki kòmanse nan 1ye janvye 2016. Sa ap fèt lè yo itilize montan benefis kredi ki 
egziste deja de 14 santim/galon pou premye 500,000 galon an ak 4.5 santim/galon 
apresa. Limite sou volim pwodui ki kalifye pou kredi a ap 20 milyon galon pou diven ak 
sidr (nan yon kredi maksimòm $745,000 pa kontribyab) ak 800,000 galon pou likè (nan 
yon kredi maksimòm $83,500 pou chak kontribyab). Limit sa yo sanble a sila yo ki te 
anplwaye pou kredi pwodiksyon byè, e li pral asire ke ti bzinis ak mwayèn biznis yo 
ansanm avèk benefis konpayi yo ki te etabli pa twò lontan de sa. 
 
Koupe nan Biwokrasi  
 
Kòm yon rezilta apre nou te fin tande kèk nan difikilte ke fabrikan bwason atizanal yo te 
andire nan Somè jodia, State Liquor Authority ap pibliye 10 konsèy ki annaprè yo pou 
klarifye lwa ak règleman yo ki te koze konfizyon anvansa nan endistri bwason an epi 
akselere kwasans adisyonèl: 

• Pèmèt vandè yo travay pou plizyè pwdiktè bwason atizanal. Sa pral bay plis 
posibilite distribisyon pou pwodiktè atizanal yo epi pèmèt vandè yo kap chèche 
opòtinite travay pou rantre nan endistri bwason an kap grandi. 

• Chanje entèpretasyon l osijè lwa sou sikisal yo pou pèmèt plizyè fabrikan 
atizanal gen plizyè sikisal biwo nan menm lokasyon an. Sa a pral pèmèt 
fabrikan yo travay ansanm ak/oswa redwi sou depans fonksyonman. 

• Bay oryantasyon sou pratik kontra brasri, kote yon gwo brasè pwodui pou yon ti 
brasè, sa kap ede alafwa ti prodiktè ak gwo prodiktè bwason atiazanal la, 
pèmèt ti brasè yo gen ti operasyon sou sit la jiskaske li finansyèman fezab pou 
envesti nan plis kapasite pwodiksyon. 

• Pèmèt lavan andeyò lokal byè a nan resipyan yo. Sa ap benefisye lisansye byè 
yo ki fè livrezon nan kay apati yon depo ak episri avèk gwo biznis livrezon a 
domisil. 

• Mete ajou pèmi pou fè biznis kap pèmèt brasè yo achte byè ki te itilize nan 
degistasyon yo nan men detayan yo. Brasè yo ap anmezi pou fè plis 
degistasyon san yo pa bezwen pote byè yo avèk yo. 

• Pèmèt ke yo bay yon pèmi pou antite yo kap òganize aktivite degistasyon 
bwason atizanal pou elimine konfizyon osijè keseswa yo chaje patisipan yo frè 
admisyon. 

• Klarifye pou detayan lisansye yo raf ak jwèt ki otorize nan lokasyon yo lè 
òganizasyon non-pwofi yo òganize l. Sa a pral sipòte detayan yo ki swete ede 
òganizasyon a bi non likratif yo avèk aktivite ranmase lajan yo. 

• Sipòte detayan ak aplikasyon lalwa lè yo soutni anons Gouvènè a pou ranfòse 
idantite yo. State Liquor Authority ap eksplike ki idantite ki akseptab, ak sa ki pa 
akseptab. 

• Ede lisansye Klib yo (òganizasyon a bi non likratif yo kap sèvi manmn yo 
sèlman), nan bay tout egzijans fonksyonman nan yonsèl lokasyon pou devlope 
sansibilizasyon nan Law ABC. 

• Bay pèmi pou biznis yo kap fonksyone kòm sant kay ki fabrike diven – antrepriz 
kote kliyan yo ka ale epi fabrike pwòp diven oswa byè yo lè yo itilize ekipman 
ak konsèy biznis.  

 
Alatèt ajans ak otorite yo pral revize acha diven, byè, bwason ak sidr yo epi ogmante 
prezantasyon pwodui bwason atizanal New York yo ki konsistan avèk Lwa Acha Eta. 
Depatman Agrikilti ak Mache ap ede ajans ansanm avèk otorite nan mak Taste NY. 
 
Elaji Opòtinite Touris nan Taste NY 
 
Yon envestisman $25,000 pa Taste NY ap fè opòtinite patenarya disponib pou distilè yo 
patisipe nan Kongrè Entènasyonal Star Chefs, yon senpozyòm kilinè anyèl ki rasanble 
plis pase 100 pami chèf ki pi inovatè nan mond lan, chèf patisri, miksolojis, ak somelye 
pou prezante dènye teknik ak konsèp kilinè yo. 
 
Anplis, yo te devwale opòtinite touris ki annaprè yo pandan somè jodia: 

• Yo ka itilize Logo I LOVE NY ak Pride of NY sou etikèt mak yo pou idantifye 
pwodwi yo ki fèt nan Eta New York, pèmèt manifakti atizanal yo komèsyalize 
lokalman machandiz ke yo pwodui yo. 

• Etabli pwogramasyon Taste NY nan Sant Barclay nan Brooklyn ak devlope yon 
pwogram ki montre patenarya avèk Times Union Center ak Tri-City Valley Cats. 

 
Ranfòse Sipò grasa acha a gichè inik 
 
Nan ane 2013 Gouvènè Cuomo te anonse lansman gichè inik ki deziyen pou bay 
pwodiktè diven, byè ak alkòl fò New York yon sèl pwen kontak avèk gouvènman an pou 
jwenn èd konsènan règleman, lisans, prim ankourajman eta a ak nenpòt lòt kesyon 
oswa pwoblèm endistri a genyen. Jiska dat, One Stop Shop te reponn a demann dirèk 
ki soti bò kote plis pase 600 pwopriyetè ak antreprenè biznis yo. 
 
Kòm yon rezilta nan Somè jodia, yo pral kreye yon inite entèn State Liquor Authority 
pou kowòdone avèk One Stop Shop pou reponn a tout demann yo ki soti bò kote 
pwodiktè atizanal yo. Sa a pral amelyore eksperyans pwoprieytè biznis oswa 
antreprenè a, akselere pwosesis pou bay pèmi, epi bay pwodiktè atiznal yo enfòmasyon 



Haitian Creole 

sou lisans, konfòmite, etikèt mak, ansanm avèk lòt bezwen reglemantè yo. 
 
Anplis, State Liquor Authority ap fè reyinyon tab wonn semi-anyèl avèk manm yo nan 
endistri bwason atizanal la pou diskite sou kesyon enkyetid epi bay mizajou sou 
règlemantasyon ak lejislativ. Reyinyon tab wonn yo ap aji kòm yon platfòm pou manm 
yo nan endistri a fè tande difikilte ak enkyetid yo, sa ki pral pèmèt State Liquor Authority 
kontinye amelyore direktiv endistri a pou benefis tout entèvenan yo nan endistri a. 
 
Amelyore Edikasyon ak Rechèch 
 
State Liquor Authority ap pèmèt lekòl diven yo bay degistasyon nan kad pwogram detid 
la. Sa a pral soulaje edikatè diven yo sou konsekans pou pèmèt degistasyon ak 
alimante kwasans rechèch enpòtan ki anplas nan enstitisyon edikasyon New York. 
 
Eta pral renove Sant NYS Food Venture nan Geneva. Sant lan loje laboratwa Diven ak 
Enoloji ak NYS Brewery & Analytics Lab, toulède ap fè vas konsiltasyon, sèvis teknik ak 
pran echantiyon pou endistri bwason an ki baze sou fèm. Revitalize Sant Food Venture 
a vle di ke laboratwa bwason sa yo ki baze sou fèm pral gen plis espas ak kapasite pou 
reponn a endistri sa kap grandi alafwa nan sektè bwason an ki baze sou fèm ak 
pwodiksyon manje a valè ajoute. Sant la te resevwa tou, plis pase 3,000 demann pou 
tès ak sèvis komèsyalizasyon pwodui manje chak ane. Antanke sèl otorite sètifye manje 
FDA nan Nòdès la, li esansyèlman enpòtan pou inovatè manje yo men tou pou sekirite 
mnaje konsomatè yo. Eta ap ajoute $3.5 milyon anplis de $3.4 milyon ki te angaje nan 
bidjè anvan an.  
 
Finalman, pou sipòde devlopman sidr brit, Eta ap angaje $200,000 pou etabli yon teren 
rechèch nan estasyon Eksperyans Agrikòl nan Geneva pou repwodui ak varyete tès 
nan chan pòm sidr pou gwosè, maladi ak siseptibilite viris ansanm avèk karakteristik 
konsomatè a swete.  
 
Komisyonè Agrikilti Eta Richard A. Ball te deklare: “Endistri atizanal pi fò pase 
toutan nan Eta New York grasa inisyativ Gouvènè Cuomo a ki te bay sipò san parèy ak 
pwomosyon agro-biznis eta nou an. Lè nap travay ansanm avèk patnè nou yo nan 
endistri a, jodia nou anmezi pou elaji sou efò sa yo epi fè menm plis ankò pou ede 
pwodiktè bwason atizanal nou yo kreye ak komèsyalize pwodui inove yo, devlope 
travay ak ekonomi agrikòl New York la.” 
 
Prezidan, PDG ak Komisyonè Empire State Development Howard Zemsky te 
deklare: “Sou lidèchip Gouvènè Cuomo e grasa kolaborasyon ajans yo nan Eta, nap 
kontinye fè gwo angajman nan endistri bwason atizanal New York. Somè jodia ranfòse 
pozisyon New York kòm yon lidè nan pwodiksyon bwason atizanal nan demontre 
envestisman kap kontinye rekonpanse nan gwo fason. Avèk plis pase 800 etablisman 
byè, diven, bwason ak sidr, yon mendèv kap devlope, ak yon enpak ekonomik $27 
milyon, nou reyèlman santi efò endistri bwason atizanal New York kap pwospere.” 
 
Prezidan State Liquor Authority Vincent Bradley te deklare: “Nan kòmansman, 

Gouvènè Cuomo te rekonèt potansyèl kwasans pou pwodiktè bwason New York yo. 
Pandan senkan ki sot pase yo, revizyon politik lejislativ ak règlemantasyon te 
makonnen avèk amelyorasyon sibvanstyèl a klima biznis eta te stimile rekò kwasans 
nan pwodiktè atizanal yo anplis pou ankouraje gwo fabrikan yo pou ouvè epi elaji nan 
New York. Jodia nou te tande de premye men enkyetid ak lide ki soti nan men lidè yo 
nan endistri a sou kijan nou ka plis ede, demen nou dwe travay pou mete lidè sa yo 
annaksyon.”  
 
Pou jwenn plis enfòmasyon sou sektè byè, diven, alkòk ak sid New York kap devlope, 
tanpri ale sou www.taste.ny.gov. 

